ՀԻՄՆԱՎՈՐՈՒՄ
 ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը)
Նախագծի անհրաժեշտությունը պայմանավորված է Վարչապետի 2021 թվականի հունվարի 15-ի N 23-Ա որոշմամբ ստեղծված միջգերատեսչական աշխատանքային խմբի կողմից ՀՀ Սյունիքի մարզում բացահայտված խնդիրների օպերատիվ արձագանքնման նպատակով: 
2. Կարգավորման հարաբերությունների ներկա վիճակը և առկա խնդիրները
Ադրբեջանի Հանրապետության կողմից 2020 թվականի սեպտեմբերի 27-ին Արցախի Հանրապետության դեմ սանձազերված պատերազմական գործողությունների հետևանքով ՀՀ Սյունիքի մարզի մի շարք համայնքներ դարձել են սահմանամերձ։ Մարզի համայնքներում առկա են մի շարք սոցիալական և հրատապ խնդիրներ, որոնք ունեն առաջնահերթ լուծման կարիք։
Ներկայացվող կառավարության որոշմամբ նախատեսվում է ՀՀ Սյունիքի մարզում առաջնահերթ լուծում պահանջող հիմնախնդիրների լուծման նպատակով 15.12.2016թ. N 1299-Ն որոշմամբ ստեղծված ՀՀ Սյունիքի մարզի զարգացման և ներդրման հիմնադրամին (այսուհետ՝ Հիմնադրամ) ներկա պահին այս փուլի աշխատանքների իրականացման համար հատկացնել 400.0 մլն դրամ գումար՝ մարզային և համայնքային ենթակայության ենթակառուցվածքներում, ինչպես նաև բնակչության համար սոցիալական և կենսական նշանակություն ունեցող կարևորագույն և հրատապ ծրագրեր իրականացնելու համար:
Կարգավորման նպատակն է ՀՀ Սյունիքի մարզի համայնքներում իրականացնել առաջնահերթ լուծում պահանջող ծրագրեր, որի արդյունքում լուծում կտրվի բնակչության և համայնքների սոցիալական նշանակություն ունեցող հիմնախնդիրներին: 

Մասնավորապես. 

1. Պայմանով պարտքերի դիմաց` 105.9 մլն դրամ,

2. Ճանապարհները փակվելու կապակցությամբ ձեռք է բերվել 3 հատ ՈՒԱԶ ավտոմեքենա, որի արժեքը կազմում է 22.2 մլն դրամ /1-ը տրամադրվել է ՀՀ ԱԻՆ ՓԾ–ին, 2-ը` Կապանի համայնքապետարանին/,
3. Նախատեսվում է ձեռք բերել 43 հատ սենդվիչ պանելային շարժական տնակներ, որի արժեքը կկազմի 223.7 մլն դրամ (1 հատի արժեքը կազմում է շուրջ 5.2 մլն դրամ): /Զինված ուժերի կառույցներին՝ 7 հատ, ՀՀ ԱԻՆ ՓԾ–ին` 2 հատ, ՀՀ Ոստիկանության Սյունիքի մարզային վարչությանը՝ 3 հատ, ԱԱԾ-ին՝ 1 հատ, ՊՆ-ին՝ 30 հատ/,
4. Կապան-Ճակատեն ճանապարհը փակ լինելու կապացությամբ նոյեմբերի 14-16-ը բնակչությանը տրամադրվել է վառելիք 6.5 մլն դրամ /13 տոննա դիզելային վառելիք/ և բնական գազ` 1.0 մլն դրամ,
5. Նոյեմբերի 11-ին Բարձրավան – Շուռնուխ - Որոտան ճանապարհները փակվելու կապակցությամբ բնակչությանը տրամադրվում է հաց՝ օրական 2 անգամ /նոյեմբերի 22-ի դրությամբ փաստացի ծախսը կազմում է 0.8 մլն դրամ/,
6. Ոռոգման և խմելու ջրի համակարգերի նախագծանախահաշվային փաստաթղթերի կազմում,
7. Այլ հրատապ ծախսեր (սնունդ, անվադողեր, դեղ և այլն)։
Մարզի հիմնախնդիրների լուծման համար ՀՀ կառավարության 29 ապրիլի 2021թ. N 699-Ն որոշումով հատկացվել է՝ 500 մլն դրամ, իսկ 30 սեպտեմբերի 2021թ. N 1618-Ն որոշումով՝ 200 մլն դրամ:

1190 - Զբոսաշրջության զարգացման ծրագրի, 12001 միջոցառման շրջանակներում ըստ իրատեսական գնահատման կանխատեսվում է տնտեսում, որը պայմանավորված է հետևյալ պատճառներով.

5112 հոդվածով

· Դեպի Հին Խնձորեսկ տանող ճանապարհի վերակառուցման ծրագիրը (հաշվարկային արժեք 545.0 մլն դրամ) չեղարկվել է տուրիզմի կոմիտեի կողմից,

· Մի շարք ծրագրերում, այդ թվում Գորիս քաղաքի կենտրոնական մասի պատմամշակութային միջավայրի վերականգնում, Ջերմուկի Ձախափնյա թաղ. Մաշտոցի փող. վերականգնում եւ բարեկարգում, Ջերմուկի Շահումյանի, Վ.Վարդանյանի եւ այլ փող. վերականգնում եւ բարեկարգում մրցույթի արդյունքում պայմանագրեր են կնքվել նախահաշվային արժեքներից ավելի ցածր գներերով, տնտեսումը կազմել է 90.0 մլն դրամ,

· Երկու ծրագիր, այդ թվում Զորաց քարեր հուշարձանի մերձակա տարածքում զբոսաշրջային գոտու ստեղծումը և Գառնու տաճարի մերձակա տարածքի բարեկարգումը, նախատեսված ժամկետից ավելի ուշ են մեկնարկել՝ Ծրագրի կառավարման կոմիտեի կողմից ուշ հաստատման պատճառով: Թերակատարումը կազմել է 50.0 մլն դրամ,

· Գյումրու քաղաքային «Բարեկամություն» զբոսայգու վերակառուցում ծրագիրը ուշ է մեկնարկել նախագծային փաստաթղթերի ուշացման պատճառով: Թերակատարումը կազմել է 36.0 մլն դրամ,

· Գնդեվանքի քայլարշավային արահետի բարեկարգում ծրագիրը չի մեկնարկել մրցույթի չկայանալու պատճառով, թերակատարումը կազմել է 64.0 մլն դրամ:

5134 հոդվածով տնտեսումը պայմանավորված է շինարարական աշխատանքների վերոնշյալ ծավալների կրճատմամբ:
Վերը նշված միջոցներն առաջարկում ենք ուղղել ՀՀ Սյունիքի մարզի համայնքներում առաջացած հրատապ լուծում պահանջող խնդիրներին:

3.  Կարգավորման նպատակը և բնույթը Կարգավորման նպատակն է ՀՀ Սյունիքի մարզի համայնքներում իրականացնել առաջնահերթ լուծում պահանջող ծրագրեր, որի արդյունքում լուծում կտրվի բնակչության և համայնքների  սոցիալական նշանակություն ունեցող հիմնախնդիրներին: 

4. Նախագծի մշակման գործընթացում ներգրավված ինստիտուտները և անձինք Նախագծի մշակումն իրականացվել է ՀՀ տարածքային կառավարման և ենթակառուցվածքների նախարարության կողմից։
5. Իրավական ակտի կիրառման դեպքում ակնկալվող արդյունքը
 Նախագծի ընդունման արդյունքում ակնկալվում է լուծել ՀՀ Սյունիքի մարզի առաջնահերթ լուծում պահանջող խնդիրները։
ՀՀ կառավարության «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու, Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:
6. Կապը ռազմավարական փաստաթղթերի հետ. 

  Չկա
